
Áki Bertholdsen

Tað eru nógv tekin í føroyska 
búskapinum um, at tað 
gongur rætta vegin.

Tað varð staðfest í kjak­
sending hjá Óla Breckmann 
á Rás2 

Í sendingini staðfesti 
Jørgen Niclasen, landsstýr­
ismaður í fíggjarmálum, at 
samgongan hevði sett sær 
fyri at fáa hallið á fíggjar­
lógini burtur í 2016.

Og sum tað sær út nú, fer 
tað at halda, sigur hann.

Kósin fram ímóti at fáa 
hallið burtur í 2016, er snóra­
bein, sigur hann.

Hann vísir á, at síðani í 
november 2011 til í februar í 
ár, eru 600 fleiri løntakarar í 
Føroyum. 

Men hinvegin arbeiðara­
fjøldin vaksin yvir 1700 fólk.

– Tað merkir at 1100 fólk 
hava stovnað egið virki og 

ikki eru vanligir skattgjald­
arar, ella eru farin uttanlands 
at arbeiða.

– Men samstundis eru tal­
ið á starvsfólki í almennari 
tænastu minkað 39 fólk, 
sigur landsstýrismaðurin í 
fíggjarmálum. 

– Sostatt hava vit tam-
arhald á útreiðslunum og 
gongdin er tann, at sum frá­
líður fara inntøkurnar at fáa 
útreiðslurnar aftur.

Útlitini góð
Jørgen Niclasen sigur, at 
heldur gongdin higartil í ár 
sær, verða einar 60 milliónir 
meiri goldnar í mvg í ár enn í 
fjør. Og gongdin í skattainn­
tøkunum er tann sama.

– So heldur hendan 
gongdin fram, fer hallið á 
fíggjarlógini at vera undir 
200 milliónir í ár og í 2016 er 
tað burtur, soleiðis sum málið 
var, leggur hann afturat.

Framtíðin í Føroyum 

Áki Bertholdsen

– Tað verður neyðugt at 
lækka vanliga skattin í Før­
oyum, men afturfyri verður 
so neyðugt at áseta og 
hækka ymisk brúkaragjøld 
og avgjøld.

Tað helt Bergur Poul­
sen, formaður í Føroya 
Arbeiðsgevarafelag í kjak­
sending hjá Óla Breckmann 
á Rás2.

Hann vísir á, at hetta er 
tann vegurin onnur lond eru 
farin fyri at bøta um kapp­
ingarførið og hetta er eisini 
leiðin, Føroyar mugu ganga. 

Fyri at nevna eitt dømi, 
sum vísir, hvussu onnur lond 
gera, nevnir hann, at hóast 
Noreg er eitt stórt oljuland, 
kostar ein litur av bensini 17 
krónur har yviri.

– Í Noregi er skatturin lág­
ur, men afturfyri verður væl­

ferðarsamfelagið fíggjað við 
brúkaragjøldum og avgjøld­
um sigur hann.

Alneyðugt at 
lækka skattin
Bergur Poulsen vísir á, at í 
løtuni arbeiða einir 1700 til 
2000 føroyingar uttanlands, 
tí sømdirnar eru so nógv 
betri. 

– Teir draga nógvan 
pening til landið, men teir 
rinda ikki beinleiðis í okkara 
felags kassa.

– Tað er neyvan nakra­
staðni í verðini, so ein so stór­
ur partur av arbeiðandi fólk­
inum arbeiðir uttanlands, 
uttan at rinda skatt í felags 
kassan, sigur formaðurin í 
Arbeiðsgevarafelagnum.

Hann staðfestir, at stóra 
avbjóðingin í framtíðini 
verður at fíggja okkara væl­
ferðarsamfelag. 

Men hann sigur, at orsøkin 
til, at so nógvir føroyingar 
fara uttanlands, er at teir fáa 
so stóran skattafyrimun, aft­
urímóti hvat teir fáa við at 
arbeiða í Føroyum.

– Tá ið vit tosa um kapp­
ingarførið hjá føroyingum, 
er tað ikki lønarlagið, sum 
er trupulleikin, men skatta­
trýstið, sigur hann.

Tí heldur hann, at tað 
alneyðugt at broyta skatta­
skipanina so at arbeiðspláss 
í Føroyum ikki vera fyri mis­
muni.

– Tað verður neyðugt 
at broyta skattalógina og í 
hesum sambandinum ivist 
eg í, um vit sleppa undan at 
lækka skattin á inntøkum og 
at áseta fleiri brúkaragjøld 
ístaðin, sigur Bergur Poul­
sen.

Hann fegnast um, at sam­
gongan broytti skattaskip­

anina, so at vit fingu eina 
flatskattin

– Var hetta ikki hent, 
høvdu nógvar fyritøkur, ser­
liga handverkarar, stongt, tí 
fólkið hevði farið av landin­
um, sigur Bergur Poulsen.

– Flatskatturin kom í 
síðstu løtu og sum frálíður, 
verður hann positivur fyri 
samfelagið, legði hann aft­
urat.

Jørgen Niclasen, lands­
stýrismaður í fíggjarmálum 
tekur undir við bergi Poul­
sen.

 Hann vísir á, at flatskatt­

urin var ein stórur bati, men 
at tað verður neyðugt at 
lækka skattin á lønum enn 
meiri, fyri at bøta um kapp­
ingarførið.

Svikaligar inntøkur
Johnny í Grótinum, bú­
skaparfrøðingur, staðfesti í 
sendingini, at avbjóðingin er, 
at vit hava skipað okkum so­
leiðis, at vit fíggja vælferðar­
samfelagið við skatti.

Tað hevur verið ein trup­
ulleiki seinastu árini og hann 
hevur vundið upp á seg

Hann, sigur, at samanbera 
vit við 2008, tá ið búskapurin 
toppaði, eru vit nú 1000 løn­
takarar færri í Føroyum, enn 
vit vóru tá, hóast arbeiðs­
loysið er nógv minkað.

– Eitt er at tosa um at 
lækka skattin fyri at vera 
kappingarfør, men í fjør var 
hallið á fíggjarlógini 146 milli­
ónir hægri enn ætlanin var.

Avbjóðingin var svikaligar 
inntøkur av tí at nógv av arb­

VÆLFERÐ Vælferðin í Føroyum má fíggjast við brúkaragjøldum

Á RÆTTARI KÓS  Tað eru nógvir  glottar í føroyska búskapinum

Tað er ein avbjóðing, 
sum myndugleikarnir 
mugu taka upp

Kósin  fram ímóti einum avlopi er snórabein
Heldur hendan gongdin fram, er hallið burtur í 2016, 

júst sum vit høvdu sett okkum fyri, sigur Jørgen 
Niclasen, landsstýrismaður í fíggjarmálum

Ein litur av 
bensini fyri 17 kr 


